
„Put bez laži“ naziv je drugog singla Mostarke Anite Šunjić, koja se pored

sopstvene muzičke karijere trudi da pomogne ostalim muzičarima, te je tako znamo i kao

osnivačicu stranice „BH Muzička Scena“. 

Piše: Nikola Zgonjanin

Jedina želja joj je da ljudi osjete emociju koju želi da prenese svojim pjesmama. Kako

kaže, u muzici usavršavanje nikad ne prestaje, pa tako želi da se bavi i produkcijom. Da

joj je muzika u krvi otkriva i podatak da je potrčala za gitarom čim je prohodala.

Nakon „Koraka naprijed“, „Put bez laži“ njen je drugi singl, ali kako i sama kaže, u muzici

je otkako je prohodala. Tokom posljednjih 10 godina u njenoj muzičkoj karijeri dešavalo

se mnogo festivala, nastupa, komponovanja, ali ništa zvanično nije izdavala. Mnogo toga

je uticalo na to, počevši od raspada benda u kome je bila, nastavak karijere samostalno,

te čekanje pravih ljudi za saradnju, a kao još jedan od razloga usporavanja navodi i svoje

samokritično razmišljanje.

„Imam 40-ak završenih pjesama i plan je jednu po jednu izdati svaka četiri mjeseca, u

formi singla. Što se tiče nastavka rada, nije mi cilj veća solo karijera, niti popularnost, ili

finansijska  strana. Moj cilj je ostvaren time što sam ispunila svoj zadatak da u četiri

mjeseca izađu u javnost dva singla. Jedina mi je želja bila da mi ljudi kažu kako su osjetili

emociju koju želim prenijeti“, kaže Anita.

Anita Šunjić - Put bez lažiAnita Šunjić - Put bez laži

U tekstu pjesme „Put bez laži“ opisuje način na koji voli, sastavne dijelove svoje ličnosti,

ali dodaje da je najvažniji prenos emocija. Takođe ističe da je u pjesmu aranžmanski

utkala zvuk u kojem najviše uživa. Zbog svega toga je mnogo vremena utrošeno u ovaj

finalni proizvod, te je za nju to korak od velike važnosti.

Njen prvi susret sa muzikom, tačnije sa gitarom izgledao je gotovo filmski. Svoje

druženje s muzikom počinje već u drugoj godini života, kada je u robnoj kući potrčala u

izlog da uzme malu plastičnu gitaru.

„U petoj godini počinjem svirati gitaru i pjevati s prijateljem u stanu u Srbiji.

Preseljenjem u Mostar 1996. godine nastavilo se sviranje i učenje po sluhu, a prve

pjesme nastale su u šestom razredu osnovne škole. Nadam se da niko nikad neće to čuti“,

dodaje kroz šalu.

Prvi  profesionalniji rad desio joj  se 2006. godine, kada nastaje bend Venus s kojim obi-

lazi cijelu BiH. Nakon raspada benda 2011. godine, kreće u samostalan rad i nastavak

pisanja, da bi se ove godine odvažila da objavljuje svoje pjesme.

Ako postoji jedna riječ koja bi opisala njenu ljubav prema muzici onda je to radoznalost.

Nakon početaka kao gitarista, nastavlja sa pisanjem pjesama. Iako joj je krajnji cilj da

osposobi svoj studio, svjesna je da do toga ima još mnogo posla, te napreduje u tom sm-

jeru. Pored solo karijere, posljednje dvije godine svira bass gitaru u bendu Catarza.

„Ako se pokrene tema o muzici, nema mi kraja. Zanimalo me kako to nastaje pjesma, i

detaljno kako nastaje zvuk. Zadnjih godinu i po’ sviram bass gitaru u bendu Catarza, a

zadnja dva mjeseca bubnjeve što su bile moje dvije neostvarene želje iz djetinjstva. NekiPravila o privatnosti  - Uvjeti

https://www.google.com/intl/hr/policies/privacy/
https://www.google.com/intl/hr/policies/terms/


krajnji cilj mi je da budem producent i aranžer i da osposobim svoj mali studio, a svjesna

sam da za to treba mnogo znanja i prakse“, ističe ona.

Dodaje da smatra smiješnim aranžiranje muzike bez poznavanja instrumenata. Šireći

svoje poznavanje instrumenata, počinje svirati i harmoniku, gotovo asketski, kako kaže

da se više namuči, počinje upravo na dugmetari.

„Snimiću jednog dana pjesmu s irskom harmonikom. Neko bi to nazvao rasipanjem na

sto strana, ali sve je to muzika, i ja to smatram uvezivanjem u cjelinu. Učeći bass gitaru

usavršila sam gitaru, a i sad mi je lakše učiti bubnjeve kad sam već basista. Sve je

povezano.“

Ističe da joj je jedno od ljepših sjećanja iz karijere dolazak na prvi Demofest sa tadašnjim

bendom Venus.

„Savršen je bio osjećaj na početku karijere doživjeti tu binu, produkciju, cijelu tu profe-

sionalnu priču i prolaz u finale. Nisam pokušavala samostalno ponovo prijavljivati se, a

sad ne bih ni mogla zbog ugovora za singl ‘Korak naprijed’. Nadam se da ću ponovo doći s

bendom Catarza“, završava tako priču za eTrafiku.

Anita Šunjić - Korak naprijedAnita Šunjić - Korak naprijed

U nastavku karijere planira nastaviti izdavanje singlova. Plan joj je da pjesme izdaje u

razmaku od četiri mjeseca, tako da nas uskoro očekuje i treći singl. Na albumu ne želi još

da radi, jer je po njoj, loš potez izaći odmah sa deset pjesama.  Takođe nastavlja učiti i

dalje da bi bila spremnija kao aranžer i što bliža svom snu –  produkciji.

